ԱՄՓՈՓԱԹԵՐԹ
«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԱՆԴԱՄ ՉՀԱՆԴԻՍԱՑՈՂ ՊԵՏՈՒԹՅՈՒՆՆԵՐԻՑ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՖԻԶԻԿԱԿԱՆ ԱՆՁԱՆՑ ԿՈՂՄԻՑ ԱՆՁՆԱԿԱՆ ՕԳՏԱԳՈՐԾՄԱՆ ՀԱՄԱՐ ԺԱՄԱՆԱԿԱՎՈՐ ՆԵՐՄՈՒԾՎԱԾ` ԱՏԳ ԱԱ 8703 ԱՊՐԱՆՔԱՅԻՆ ԴԻՐՔԻՆ ԴԱՍՎՈՂ ԹԵԹԵՎ ՄԱՐԴԱՏԱՐ ՏՐԱՆՍՊՈՐՏԱՅԻՆ ՄԻՋՈՑՆԵՐԻ ԱԶԱՏ ՇՐՋԱՆԱՌՈՒԹՅԱՆ ՀԱՄԱՐ ՆԵՐՄՈՒԾՄԱՆ ԴԵՊՔՈՒՄ ՊԵՏԱԿԱՆ ԱՋԱԿՑՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ
	1. Հայաստանի Հանրապետության էկոնոմիկայի նախարարություն
	01.06.2023թ.

	
	04/9743-2023

	Առաջարկում ենք ՝ 
1) Որոշման հավելվածի 6-րդ կետում հստակեցնել նշյալ ծրագրի շրջանակներում նախատեսված փոխհատուցումը ստանալու նպատակով շահառուի կողմից փաստաթղթերի ներկայացման կարգը և ժամկետները,





2) Որոշման հավելվածի 7-րդ կետում «7-րդ կետին» բառերը փոխարինել «6-րդ կետին» բառերով,

3) Որոշման հավելվածում նախատեսել ֆիզիկական անձանց կողմից ներկայացվող մաքսային հայտարարագրի մերժման դեպքերը։ 
	
1) Չի ընդունվել։ Որոշման 6-րդ կետով նախատեսվել է փոխհատուցման գումարի ստացման նպատակով մաքսային հայտարարագրի ներկայացում՝ նշելով նույն կետով սահմանված տեղեկությունները։ Միաժամանակ, հայտարարագրի ներկայացման կարգն ու ժամկետները սահմանված են Եվրասիական տնտեսական միության մաքսային օրենսգրքով։

2) Ընդունվել է, կատարվել է փոփոխություն։

3) Չի ընդունվել: Հայտարարագրի ներկայացման, գրանցման և բացթողնման գործառնությունները կարգավորված են Եվրասիական տնտեսական միության մաքսային օրենսգրքով։ Միաժամանակ, փոխհատուցման իրականացման նպատակով մաքսատուրքի և հարկերի գումարն արտացոլող փաստաթղթի վերաբերյալ նախագծում կատարվել է լրացում։


	2. Հայաստանի Հանրապետության ֆինանսների նախարարություն
	11.07.2023թ.

	
	01/2-3/11921-2023

	Անհատ ձեռնարկատեր չհանդիսացող ֆիզիկական անձանց կողմից ԵԱՏՄ անդամ չհանդիսացող պետություններից ներմուծվող՝ ԱՏԳ ԱԱ 8703 ծածկագրին դասվող՝ 3-ից 5 տարեկան թեթև մարդատար տրանսպորտային միջոցների համար միասնական դրույքաչափով հաշվարկվող և վճարվող մաքսատուրքերի ու հարկերի մեծության 50%-ի վերադարձման համակարգի ներդրումը համարում ենք ոչ նպատակահարմար՝ հաշվի առնելով այն, որ այդ համակարգի ներդրմամբ՝
1) խրախուսվում է անհատ ձեռնարկատեր չհանդիսացող ֆիզիկական անձանց կողմից ավտոմեքենաների ներմուծումը, այդ թվում՝ հետագա վաճառքի, կամ որ նույնն է՝ ձեռնարկատիրական գործունեության նպատակներով (քանի որ ավտոմեքենաների ներմուծման պարբերականության կամ քանակի սահմանափակումներ չեն առաջարկվում): Այս առումով, գտնում ենք, որ ներկայացված առաջարկությունը չի բխում հարկային կարգապահությունը բարձրացնելու, ձեռնարկատիրական գործունեության իրականացումը բացառապես հարկային մարմնում որպես ձեռնարկատիրական միավոր հաշվառված տնտեսավարող սուբյեկտների կողմից թույլատրելու (ապօրինի ձեռնարկատիրությունը բացառելու) ընդհանուր նպատակադրումից,
2) խախտվում է ԵԱՏՄ օրենսդրական կարգավորումների ընդհանուր տրամաբանությանը՝ հաշվի առնելով այն հանգամանքը, որ ներկայացված առաջարկությունների հիմքում դրված տրամաբանությունն ու նպատակադրումն, ըստ էության, այն է, որ վերականգնվի թեթև մարդատար տրանսպորտային միջոցների ներմուծման մասով մինչև 2020 թվականը գոյություն ունեցող իրավիճակը:

	
Ընդունվել է ի գիտություն։ 
1) Ֆիզիկական անձանց անձնական օգտագործման ապրանքների մասով մաքսատուրքերի, հարկերի ԵՏՄ անդամ պետությունների բյուջեներ գանձման, ինչպես նաև նշված անձանց համար անդամ պետությունների բյուջեներից փոխհատուցման իրականացման հնարավորությունները սահմանափակված չեն ԵՏՄ օրենսդրության դրույթներով, ինչը հնարավորություն է տալիս սահմանել Նախագծով առաջարկվող դրույթները։
Միաժամանակ, Պետական տուրքի մասին ՀՀ օրենքի 20․2-րդ հոդվածով սահմանված են ֆիզիկական անձանց կողմից սեփականության իրավունքով իրենց պատկանող ավտոմեքենան օտարելու դեպքում պետական տուրքի դրույքաչափերը։
2) Բոլոր ֆիզիկական անձինք ունեն հավասար իրավունքներ ապրանքների ներմուծման մասով, հետևաբար առաջարկվող փոխհատուցման համակարգից օգտվելու և ներմուծելու կամ արդեն իսկ նշված համակարգից օգտված անձանցից գնման հանգամանքը չի կարող սահմանափակվել։










	3. Հայաստանի Հանրապետության արդարադատության նախարարություն
	11.07.2023թ.

	
	/27.4/32520-2023

	1. Ներկայացված նախագծով առաջարկվում է 2023 թվականի 2-րդ կիսամյակի ընթացքում պետական բյուջեի միջոցների հաշվին իրականացնել համաֆինանսավորման ծրագիր, որի շրջանակներում նախատեսվում է ֆիզիկական անձանց կողմից անձնական օգտագործման համար ներմուծվող ԱՏԳ ԱԱ 8703 ապրանքային դիրքին դասվող յուրաքանչյուր թեթև մարդատար տրանսպորտային միջոցի համար միասնական դրույքաչափերով վճարված մաքսատուրքերի և հարկերի 50%-ի չափով աջակցության տրամադրում ֆիզիկական անձանց։
	Այս առումով հարց է առաջանում, թե ինչ չափանիշների պետք է բավարարի ֆիզիկական անձը՝ սույն համաֆինանսավորման ծրագրին որպես շահառու ներգրավվելու համար: Միևնույն ժամանակ պարզ չէ՝ արդյո՞ք քանակային սահմանափակում և որոշակի ներմուծման պարբերականություն նախատեսվելու է, թե ոչ, նկատի ունենալով այն հանգամանքը, որ առանց վերոնշյալ սահմանափակումների և չափանիշների արտոնություններ տրամադրելը խնդրահարույց է նախագծի նպատակի արդյունավետության տեսանկյունից և կարող է հանգեցնել բազմաթիվ չարաշահումների՝ ֆիզիկական և իրավաբանական անձանց կողմից:
	2. Նախագծի նախաբանում որպես լիազորող նորմ հղում է կատարված «Կառավարության կառուցվածքի և գործունեության մասին» Հայաստանի Հանրապետության օրենքի 11-րդ հոդվածի 8-րդ մասին, մինչդեռ վերոնշյալ օրենքին հղումը նախաբանից անհրաժեշտ է հանել, նկատի ունենալով, որ վերոնշյալը չի հանդիսանում լիազորող նորմ՝ սույն որոշման ընդունման համար:
	3. Նախագծի Հավելվածի վերնագրում «ֆիզիկական» բառից հետո անհրաժեշտ է լրացնել «անձանց կողմից» բառերը, իսկ «տարեկան տրանսպորտային» բառերից առաջ՝ «թեթև մարդատար» բառերը՝ Հավելվածի վերնագիրը Նախագծի 1-ին կետին համապատասխանեցնելու նպատակով:
	4. Նախագծի «Ծրագրի նկարագիրը» գլուխը անհրաժեշտ է համարակալել արաբական թվանշանով և գրել մեծատառերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջները, ըստ որի՝ «Նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:»:
	5. Հավելվածի 1-ին կետի համաձայն՝ «Ավտոմոբիլների ներմուծման խթանման պետական աջակցության ծրագրի նպատակն է խթանել Հայաստանի Հանրապետություն նոր տրանսպորտային միջոցների ներմուծումը՝ հին տրանսպորտային միջոցներից առաջացող բնապահպանական վնասը մեղմելու, ինչպես նաև Հայաստանի Հանրապետությունում շահագործվող տրանսպորտային միջոցների միջին ժամկետը բարձրացնելու համար։»:
	Այս առումով անհրաժեշտ է հստակեցնել «տրանսպորտային միջոցների միջին ժամկետ» եզրույթը:
	6. Հավելվածի 2-րդ կետի համաձայն՝ «Ծրագրի իրականացման ժամկետն է 2023 թվականի հունիսից սկսած՝ 6 օրացուցային ամիս ժամանակահատվածը։»: Միևնույն ժամանակ՝ Նախագծի 3-րդ կետի համաձայն՝ «Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2023 թվականի սեպտեմբերի 1-ից սկսած՝ 6 օրացուցային ամիս ժամանակահատվածում Եվրասիական տնտեսական միության անդամ չհանդիսացող պետություններից Հայաստանի Հանրապետություն ֆիզիկական անձանց կողմից անձնական օգտագործման համար ներմուծվող՝ ԱՏԳ ԱԱ 8703 ապրանքային դիրքին դասվող՝ 3-ից 5 տարեկան թեթև մարդատար տրանսպորտային միջոցների նկատմամբ, որոնց համար միասնական դրույքաչափով մաքսատուրքերի և հարկերի վճարումն իրականացվել է սույն կետում նշված ժամանակահատվածում։ 
	Այս առումով հարց է առաջանում, թե ծրագրի իրականացման ժամկետը ինչպես է սկսվում 2023 թվականի հունիսից, նկատի ունենալով, որ սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2023 թվականի սեպտեմբերի 1-ից սկսած:
	Միևնույն ժամանակ, Հավելվածի 6-րդ կետում «2023 թվականի ընթացքում» բառերը նույնպես անհրաժեշտ է վերանայել՝ նախատեսելով հստակ ժամկետ:
	7. Հավելվածի 6-րդ կետի համաձայն՝ «(…) Ուղևորային մաքսային հայտարարագրի ներկայացման ժամանակ իր անձնական տվյալների հետ ֆիզիկական անձը նշում է նաև սույն որոշումը, համարը և ընդունման տարեթիվը և ֆիզիկական անձի բանկային հաշվեհամարը, որին պետք է փոխհատուցվի Ավտոմոբիլի համար միասնական դրույքաչափով վճարված մաքսատուրքերի և հարկերի մեծության 50%-ի փոխհատուցման գումարը։»:
	Այս առումով գտնում ենք, որ անհրաժեշտ է վերանայել ուղևորային մաքսային հայտարարագրի ներկայացման ժամանակ՝ սույն որոշումը, վերջինիս համարն ու ընդունման տարեթիվը ներկայացնելու անհրաժեշտությունը՝ նկատի ունենալով սույն որոշման հասանելիությունը: 
[bookmark: _GoBack]	8. Հավելվածի 9-րդ կետը շարադասության առումով վերախմբագրման կարիք ունի:
	9. Նկատի ունենալով, որ Նախագծով նախատեսվում է իրականացնել պետական աջակցության ծրագիր, որի արժեքը կկազմի շուրջ 20 մլրդ․ դրամ, միևնույն ժամանակ, Նախագծերի ընդունմամբ Հայաստանի Հանրապետության պետական բյուջեում եկամուտների ավելացում է նախատեսվում՝ 4-8 մլրդ դրամի չափով՝ անհրաժեշտ է Նախագիծը համաձայնեցնել ՀՀ ֆինանսների նախարարության հետ:

	1) Բոլոր ֆիզիկական անձինք ունեն հավասար իրավունքներ ապրանքների ներմուծման մասով, հետևաբար առաջարկվող փոխհատուցման համակարգից օգտվելու և ներմուծելու կամ արդեն իսկ նշված համակարգից օգտված անձանցից գնման հանգամանքը չի կարող սահմանափակվել։











2) Ընդունվել է։ կատարվել է համապատասխան փոփոխություն։







3) Ընդունվել է։ կատարվել է համապատասխան փոփոխություն։







4) Ընդունվել է։ Կատարվել է համապատասխան փոփոխություն։











5) Ընդունվել է։ Նախագիծը լրամշակվել է։













6) Ընդունվել է։ Նախագիծը լրամշակվել է։






























7) Ընդունվել է, նախագիծը լրամշակվել է․












8) Ընդունվել է։ Նախագիծը լրամշակվել է։

9) Ընդունվել է ի գիտություն։



